
Проект эшчəнлеге һəм 
юнəлешлəре

- Туган якның тарихын,  географик  урынын  
өйрəнү.

- Туган  ягыбызның  табигатен  өйрəнү.
- Экскурсиялəр,  походлар;  райондагы  

музейларны  өйрəнү.
- Эзлəгəн  һəм  өйрəнелгəн  мəгълүматларны  

туплап  куллану.



“Туган як сукмаклары” проектының 
программасы

 

  Программа укучыларда үз республикаң, районың, 
авылың тарихына, халыкның сакланып калган мəдəни 
мəхəббəт, балаларда гаилəдəге гореф-гадəтлəр һəм изге 

əйберлəр, туган төбəкнең мəдəни мирасына сакчыл 
караш тəрбиялəү мөмкинлеклəрен исəпкə алып 
Программа укучыларда милли үзаң һəм милли 

мəдəният формалаштыруга, мəдəни мираска хөрмəт 
тəрбиялəүгə булыша. 



Проектның төп максатлары:

❖     укучыларда үз республикаң, районың, авылың тарихы 
турында кузаллау булдыру;

❖      балаларга үз халкының милли мəдəниятен үзлəштерергə 
булышу;

       яшь буында мəдəнияткə карата хөрмəтле мөнəсəбəт 
булдыру;

❖       рухи һəм əхлакый сафлыкка ия иҗади шəхес үстерергə 
тырышу.



Проектның бурычлары
❖       укучыларның танып-белү күнекмəлəрен, кызыксынуларын үстерү; 

балаларда үз халкына, тарихына, гореф-гадəтлəренə, мəдəниятенə 
карата кызыксыну уяту, үз миллəте тарихына, яшəешенə битараф 
булмаска өйрəтү;

❖          балаларда үз халкы белəн горурлану хисе тəрбиялəү;

❖        укучыларда миллəтебезнең гасырлар буена тупланган əдəп-əхлак 
нормаларын булдыру;

❖         укучыларны декоратив-гамəли сəнгатькə, биюлəргə, уеннарга, 
фольклорның төрле жанрларына катнаштыру;

      балаларда иҗат итү омтылышы уяту



" Туган як сукмаклары”түгəрəге программасы 1 сыйныф 
укучылары өчен атнага 1,елга    33   сəгатькə  исəплəнгəн.       
Һəр теманы өйрəнгəннəн соң интелектуаль уеннар, иҗади 
эшлəр, экскурсиялəр һəм телдəн хəбəрлəр; рəсемнəр, 
сочинениелəр конкурсы, экологик əкият сценарийлары, 
конкурсларда катнашу формасында белемнəрен тикшерү 
планлаштырыла.



Аңлатма язуы
Ватан –кешелəрнең хөрмəте һəм һəркем хозурында 
тора торган кадерле бер мактанычыдыр...Шуның 
өчен малыгызны кызганмагыз, көчлəрегезне 
аямагыз,Ватан хакына болай фидакяр булмаган 
кеше анда яшəргə лаек түгелдер. 

                                                                                                                       
Риза Фəхретдин

                                                                                                                                                              
 



  Укучыны шəхес итеп формалаштыруда əхлак 
тəрбиясенең  əһəмияте бик мөһим. Үзен 
ихтирам иткəн шəхес туган җирен дə ихтирам 
итə, үзен туган ил белəн бердəм итеп хис итə. 
Аның өчен зур Ватан кечкенəдəн, үзенең торган 
җиреннəн, районыннан, авылыннан, 
урамыннан башлана. Шуңа күрə баланы туган 
җирен яратырга өйрəтү əхлак тəрбиясенең иң 
мөһим өлеше булып тора.



Туган як. Туган туфрак. Туган төбəк. Бу сүзлəр 
өлкəн  яшьтəге кешелəр өчен генə түгел, һəр 
сабый бала өчен дə газиз һəм кадерле булырга 
тиеш. Туган якның табигате, аңа бəйле 
кызыклы фактлар, аның тарихы,  халкының 
көнкүреше, гореф-гадəтлəре,  милли йолалары 
балаларга белем һəм тəрбия бирүнең состав 
өлешенə əверелеп китте. 



Программа укучыларда үз республикаң, 
районың, авылың тарихына, халыкның 
сакланып калган мəдəни хəзинəлəренə 
мəхəббəт, балаларда гаилəдəге гореф-гадəтлəр 
һəм изге əйберлəр, туган төбəкнең мəдəни 
мирасына сакчыл караш тəрбиялəү 
мөмкинлеклəрен исəпкə алып эшлəнде. 
Программа укучыларда милли үзаң һəм милли 
мəдəният формалаштыруга, мəдəни мираска 
хөрмəт тəрбиялəүгə булыша.



Программаның эчтəлеге
                   Туган илем – газиз җирем
Максат: укучыларны республика, район, авыл 
тарихы белəн таныштыру; гаилə тарихын өйрəнү, 
шəҗəрə төзү, нəсел-нəсəпне барлау; укучыларда 
туганлык, партиотик хислəр тəрбиялəү.  

 



Мин һəм минем гаилəм 
❖ Шəҗəрə нəрсə ул һəм аны ни өчен 

өйрəнергə кирəк? 
❖ Шəҗəрəлəрне өйрəнү тарихы.
❖  Шəҗəрə һəм аны төрле формада ясау.
❖  Исем һəм шəҗəрə
❖ . Минем нəселнең географиясе. 



 
 Шəҗəрəнең аңлатмасы.

 Шəҗəрə сүзе татар телендə нəсел-ыру тарихы  дигəн мəгънəдə 
файдаланыла. Татар телендə шəҗəрə сүзенең күп төрле 
синонимнары саклана: шəҗəрə-тарих, нəсел шəҗəрəсе, нəсел 
җəдвəле, саҗəрə, шəҗəрə китабы, цəцрə, нəсел агачы, тарих, 
олуглык, тайрə һəм башкалар. Бу төшенчə урысча 
“родословная”, грекча “генеалогия” дип атала. Генеалогия сүзе 
түбəндəгечə тəрҗемə ителə: “генос”-ыру, токым, буын, нəсел, ə 
“логос”-сүз, фəн. Бу нəселне, буыннар тезмəсен язуны аңлата. 
Нəсел шəҗəрəсе белəн кызыксыну  бик борынгы заманнардан 
ук башланып күп халыкларга хас булган сыйфат. Төркилəрдə, 
гарəплəрдə, германнарда, урысларда шəҗəрəлəр белүнең күп 
гасырлык тарихы бар. Кайбер төрлəре борынгы язма 
чыганакларда табыла. Этнограф галимнəрнең язуларына 
караганда Тын океандагы архипелагларда яшəүче абориген 
халыкларда 80-90 буыннаргача нəсел тарихларын белгəн күп 
кешелəр бар.



 Шəҗəрəне мисаллау ысуллары.

 Шəҗəрə төрле формаларда төзелə, ул – 
тармакланып үскəн агач формасында да 
булырга мөмкин. Таблицага тутырып 
эшлəнгəннəрен дə очратырга була.

Буынлап тезеп төшеп ясалганнары да бар.



Үрнəк шəҗəрəлəр



 Туган авылым 
▪  Авылга нигез салыну 
▪  Исеме, легендасы;
▪  Мəйданы, географик урыны 
▪   Халкы; колхоз тарихы
▪ Мəктəп һəм башка оешмаларның тарихы
▪ Сулыклары, истəлекле урыннары, 

атамалары 



Тырыш  авылы  тарихы.
   Кукмара  районының  иң  төньяк  читендə  Балтач  
районының  Ор , Алан  авыллары    басулары  белəн  чиктəш,  
уйсулыкка, матур  катнаш  урманнар  арасына, “Бөр”  
елгасының  башланган җиреннəн  берəр  километр  гына  
түбəнрəк, елганың  ике  ягына  ике урам  булып  урнашкан, 
матур  гына, төзек  бер  авыл  бар.  Бу  авыл – Тырыш  авылы. 
Авыл  бик җайлы  урнашкан, аңа  кайсы  яктан  гына  килмə, 
аны җил-давылларан  урманнар  саклый. Таулар, чокыр-
чакырлар  юк, ике  як – ярларына   агачлар  үскəн үзəн-
елгачыклар  гына  күп. Əйтик, Сəгыйтдин  үзəне, Мозаффар  
үзəне,  Ферма  үзəне, Сəрдек  елгасының  ике  башлангыч  
тармаклары. Аларның  һəрберсе  урманнардан,  таллыклардан  
башлана.



  Тырыш  авылы  чагыштырмача  яшь  авыллар  
исəбенə  керə. Бу  авыл  колхозлашулар  чорында, 
1929, 1930  елларда, элеккеге  “Коллар”,  хəзерге  
Чишмəбаш авылыннан  күченеп  килгəн  
крестьяннар  хисабына  барлыкка  килгəн. 

  Кешелəр  үзлəренə  урынны,  агачларны  кисеп, 
төплəреннəн  чистартып,  бакчалар  ясап  
урнашканнар.  Басуларны  да  шулай  итеп  
ясаганнар. Əле  соңгы  вакытларга  кадəр  басуларда  
вак – вак агачлыклар  бар  иде



Исеме, атамасы
  Бу  авылга  кешелəрнең  тəвəккəллəре, эштəн  
курыкмаганнары  килгəн  шул. Шуңадыр  ,  авылыбызның  
халкы  бик  эшчəн, ярдəмчеллəр. Тырышка  күбесенчə яшь  
семьялар, башка  чыгучылар  килгəннəр. Аларга  əнə  
урманга  бар  да  тырыш, үзенə  йорт,  каралты-кура  
җиткер  дигəннəр  имеш. Авылның  исеме  дə  шуннан  
чыккан  дилəр. Башта  авылга  “Сахракүл”  исеме  
кушмакчы  булганнар. Əмма  исем  эзлəгəндə  берəү  
əйткəн: Монда  эшчəн,  тырыш  халык  яши,  авылга  да  
“Тырыш”  исеме  бирик,  дигəн. Шуннан  авылга   Тырыш  
исемен  биргəннəр



Колхозлашу чоры
Тырышка  иң  беренче,  нигез  салучы  булып,  1929  елда  Хайруллин  
Иблиямин  килеп  урнашкан. Бу  елда ул  берүзе  генə  була. Инде  30  елда  
Нигъматуллин  Галимулла, Зиганшин  Ахматша, Сəйфетдинов  
Шаһабайдин, С.Фəлəхетдин,  Нəбиуллин  Ярулла-  лар  күмəк  хуҗалык  
булып  урнашалар. Аларга  тагын  берничə  семья  кушыла.  Ə  
Хəмидуллин  Кашаф  2  ел  аерым  хуҗалык  булып  яши.  Аны  колхозга  
көчлəп  диярлек  кертəлəр. Тырыштан  кире  китүчелəр  дə  була.  
Вəлиуллин  Хəсəн, Гали  Га-  лимов, тагын  бер – ике  семья  кире  
китəлəр. Колхозның  иң  беренче  һəм  аны  1941  елны  сугышка  
киткəнчегə   кадəр  җитəклəүче  Нəбиуллин  Ярулла  була.  Ул   
җитəклəгəн  чакта  “Тырыш”  колхозы  иң  алдынгы  хуҗалыклардан  
була. Əле  ул  вакытта  күп  авылларда  клублар   элеккечə   мəчет  
биналарында  булса, Ярулла  абый  Тырышта  ике  катлы, асты  клуб, өсте  
башлангыч  мəктəп  булган,  заманына  күрə  бик  мəһабəт  булган , бина  
салдыра. Колхозның  амбарлары,  ферма  биалары, каралта-куралары  
төзек, нык  булалар



Мəктəп тарихы
   1941 елга кадəр авылда мəктəп булмаган. Төрле кешелəрнең  
өйлəрендə  укыганнар.  Югарырак  классларга  Сəрдекбашка, 
Сəрдеккə, Мəчкəрəгə  барып  укыганнар. Безнең  ул  заманнарда  
укыган  кешелəр  дə,  укытучылар  да  булмаган.  Иң  беренче  
укытучы  булып  безнең  авылга  Малмыж  районының   Носла  
авылыннан  Шаки  агай  булган.  Аннан  Чурадан  бер  кыз,  
Сəрдектəн  Кəримə  апа,  Тəмəйдəн   Бану  апа, Мəчкəрəдəн  Шакир  
абый,  Сəрдегəннəн   Мəҗитов Гəптелбəр  абыйлар укытканнар.  
Сугыштан  соңгы  еллардан башлап  70  елларга  кадəр  безнең  
авылга  килен  булып  төшкəн  апалар  Тесарева  Зəйнəп, Вафина  
Назиралар  һəм  Фəтхетдинова  Мəфкəрия  безнең  авылга  күченеп  
килгəн  Кадыйров  Мөбəрəк  абыйлар  укыттылар.  Хəзерге  буын  
укытучылар  үзебезнең  авылныкылар: Гайнетдинова  Рузалия  һəм  
Шагабиева  Нуриялəр



Атамалар

“Кəпитəн  үзəне”,  “Шүрəле  җире”,  
“Ундүртле”,  “Сəгыйтдин  үзəне”, “Мозаффар  
үзəне”,  “Биш  гектарлы” (яки  “Биш  гектар  
җире”),  “Унбиш  гектар  җире”,  “Кече  көек”,  
“Түбə  янык”,  “Сəрдек  урманы”,  “Алпамша  
тавы”,  “Лельвиж  җире”,  “Галиəхмəт  
урманы”,  “Чирмеш  җире”,  “Милəшлек”,  “ 
Шалкан  ышнасы”.

